Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը

Նախագծի անհրաժեշտությունը պայմանավորված է, Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու միջոցով, պետության կարիքների համար տուլարեմիայի դեմ պատվաստանյութը մատչելի գնով ձեռքբերման գործընթացի նորմատիվ-իրավական հիմքի ապահովմամբ:      

Ընթացիկ իրավիճակը և խնդիրները

Հայաստանի Հանրապետությունում Պատվաստումների ազգային օրացույցով նախատեսված է իրականացնել պատվաստումներ տուլարեմիայի դեմ զորակոչային և նախազորակոչային տարիքի անձանց շրջանում, ինչպես նաև համաճարակաբանական ցուցումով: Պատվաստանյութն արտադրվում է բազմադեղաչափ՝ 30,35,40,45 և 50 դեղաչափ սրվակներով, որի արդյունքում պատվաստանյութի կորուստը լինում է բավականին բարձր՝ տարեկան միջին կորուստը կազմելով 50-60 տոկոս, քանի որ սրվակը բացելուց հետո պատվաստանյութը թույլատրվում է օգտագործել միայն երկու ժամվա ընթացքում: Հաշվի առնելով այս հանգամանքը, նախազորակոչային և զորակոչային տարիքի անձանց պատվաստումները կազմակերպվում են միաժամանակյա՝ անտեղի կորուստից խուսափելու նպատակով:

Վերջին տարիներին տուլարեմիայի դեմ պատվաստանյութի ձեռքբերման գործընթացում եղել են դժվարություններ, քանի որ պատվաստանյութի արտադրության հետ կապված առկա են որոշ առանձնահատկություններ: Մասնավորապես շուկայում հայտնի է միայն մեկ արտադրող՝ Ռուսաստանի Դաշնության «Միկրոգեն» գիտաարտադրական միավորումը, որը ժամանակ առ ժամանակ ապահովում է միայն մեր երկրի կարիքների համար նպատակաուղղված  արտադրություն: 

Համաձայն 2017 թվականի հոկտեմերի 19-ի թիվ 1469 որոշման, ՀՀ առողջապահության նախարարությունը` ի դեմս «Հիվանդությունների վերահսկման և կանխարգելման ազգային կենտրոն» ՊՈԱԿ-ի, տուլարեմիա պատվաստանյութը 2017թ. ձեռք է բերել Ռուսաստանի Դաշնության «Միկրոգեն» գիտաարտադրական միավորումից` մեկ միավորի արժեքը 100 ռուբլի /որը կազմել է 870 ՀՀ դրամ/` CIP Երևան:  Ստորև ներկայացվում է «Տելիա-Մեդ» ՓԲԸ-ի և «Միկրոգեն» ԳՄ-ի կողմից առաջարկված գների համեմատականը:
	«Միկրոգեն» ԳՄ Միավոր գինը 
CIP Երևան 
	քանակ
	գումար                  
	Մաքսավճար
	Տեղափոխ
ման ծախս
	Պահեստա-վորման ծախսեր /1օր*1կգ=7,5/
	Միջնորդավճար
	ԲԿ տեղափոխ
ման ծախսեր                       
	«Միկրոգեն» ԳՄ Ընդամենը գումար
	«Միկրոգեն» ԳՄ 
միավոր գին բոլոր ծախսերը ներառյալ, բացառությամբ ԱԱՀ
	«Տելիա-Մեդ» ՓԲԸի միավոր գինը` առանց ԱԱՀ
	

	ռուբլի
	2018թ. նախահաշ-վային գին ՀՀ դրամ
	
	
	
	
	10օր*79 կգ
	
	
	
	
	
	Տարբեր-ություն

ՀՀ դրամ

	100
	800
	35.600
	28.480.000
	20.000
	20.000
	5.925
	30.000
	65.205 
	28.621.130
	803,96
	1186,06
	13.602.760


25.06.18թ. ԿԲ փոխարժեքը` 7,98 ՀՀ դրամ

ՀՀ առողջապահության նախարարությանը 2018 թվականի կարիքների համար  իրականացրել  է պատվաստանյութերի «ՀՀ ԱՆ ԲՄԱՊՁԲ-2018/2» ծածկագրով գնման ընթացակարգ` «Գնումների մասին» ՀՀ օրենքի 15-րդ հոդվածի 1-ին մասի: Արդյունքում, տուլարեմիա պատվաստանյութի մասով գնային առաջարկ է ներկայացվել միայն «Տելիա Մեդ» ՓԲԸ-ի կողմից 1186,06 ՀՀ դրամ (առանց ԱԱՀ): Հարկ է նշել, որ «Տելիա Մեդ» ՓԲԸ-ն հանդիսանում է ՀՀ առողջապահության նախարարության կողմից վերջին 3 տարիների ընթացքում կազմակերպված տուլարեմիայի գնման ընթացակարգի միակ մասնակիցը: 

Հաշվի առնելով, ՀՀ առողջապահության նախարարության կողմից գնման ընթացակարգի իրականացման առանձնահատկությունները և ժամկետի սղությունը, սույն որոշմամբ սահմանվում է, որ տուլարեմիայի դեմ պատվաստանյութի գնումը 2018թ. ևս իրականացվի ՀՀ առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի կողմից: 

Այդ նպատակով, սույն որոշմամբ նախատեսվում է ՀՀ 2018թ. պետական բյուջեի «Առողջապահություն» բաժնի «Իմունականխարգելման  ազգային ծրագիր» ծրագրով տուլարեմիայի դեմ պատվաստանյութի համար նախատեսված գումարը` 28710,0 հազար ՀՀ դրամը վերաբաշխել  ՀՀ կառավարության պահուստային ֆոնդ` դրամաշնորհային պայմանագրի հիման վրա «Հիվանդությունների վերահսկման և կանխարգելման ազգային կենտրոն» ՊՈԱԿ-ին հատկացնելու և տուլարեմիա պատվաստանյութ ձեռքբերելու նպատակով: 

Հաշվի առնելով նաև, որ գնումը իրականացվելու է ՀՀ ոչ ռեզիդենդ կազմակերպության կողմից, ուստի սույն որոշմամբ սահմանվում է, որ պայմանագրի և (կամ) կանխավճարի ապահովում կարող է չներկայացվել մատակարարի կողմից: 

Կարգավորման նպատակը և բնույթը
Պետության կարիքների համար պատվաստանյութի գնումը նպատակահարմար է իրականացնել Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի միջոցով` Ռուսաստանի Դաշնության «Միկրոգեն» գիտաարտադրական միավորման կողմից:  
Նախագծի մշակման գործընթացում ներգրավված ինստիտուտները և անձինք


Հայաստանի Հանրապետության կառավարության որոշման սույն նախագծի կազմմանը մասնակցել են Հայաստանի Հանրապետության առողջապահության  նախարարության աշխատակիցները: 


Իրավական ակտի կիրառման դեպքում ակնկալվող արդյունքը

Արդյունքում ակնկալվում է ՀՀ բնակչության շրջանում կանխարգելիչ պատվաստումների անվտանգ և արդյունավետ իրականացում, որի հետևանքով կապահովվի Հայաստանի Հանրապետությունում տուլարեմիայի դեպքերի կանխարգելում և կայուն համաճարակային իրավիճակի ստեղծում: 

